
Sarajevo, 20.04.2018. 
UDRUŽENJE BANAKA BOSNE I HERCEGOVINE
ul. Fra Anđela Zvizdovića br. 1/X (Objekat A)
71000 Sarajevo

Predmet: Prikupljanje saglasnosti klijenata fizičkih lica za obradu ličnih podataka i korištenje

                 podataka iz Centralnog registra kredita putem web stranice, mišljenje, d o s t a v lj a  s e,
Veza:     Vaš akt broj: I-34/18 od 20.03.2018. 

Agencija za zaštitu ličnih podataka u Bosni i Hercegovini (u daljem tekstu: Agencija) zaprimila je vaš akt, broj i datum veze, u kojem pitate: „Može li se smatrati prihvatljivim pribavljanje saglasnosti na način da klijent, fizičko lice, pristupom na formu u okviru web stranice Banke i izborom opcije 'Slažem se' potvrdi da je saglasan s obradom njegovih podataka u svrhu uspostave poslovnog odnosa i s pristupom CRK-u i korištenjem njegovih podataka iz CRK-a radi procjene njegove kreditne sposobnosti?“ 
Navodite da bi proces bio uspostavljen na način da klijent svojevoljno pristupi formi na web stranici Banke, popuni lične podatke koji su neophodni za pribavljanje izvoda iz Centralnog registra kredita (CRK) i izborom opcije „Slažem se“ daje saglasnost banci da izvrši procjenu njegove kreditne sposobnosti radi uspostavljanja poslovnog odnosa sa bankom.
Napominjete da bi banka bila u obavezi koristiti „tehnički siguran sistem zaštite pristupa predmetnoj web formi....“

S tim u vezi, a na osnovu člana 40. stav (2) tačka g) Zakona o zaštiti ličnih podataka, daje se:
M I Š LJ E NJ E

Zakon o zaštiti ličnih podataka (“Službeni glasnik BiH”, br. 49/06, 76/11 i 89/11) (u daljem tekstu: Zakon), je opšti propis koji reguliše obradu i zaštitu ličnih podataka i primjenjuje se na lične podatke koje obrađuju svi javni organi, fizička i pravna lica, osim ako drugi zakon ne nalaže drugačije.
Jedan od principa obrade ličnih podataka je princip pravičnosti i zakonitosti propisan u stavu (1) tačka a) člana 4. Zakona. Ovaj princip podrazumijeva obradu ličnih podataka na osnovu i u granicama zakona i drugih propisa. Ostvarivanje principa pravičnosti i zakonitosti znači pridržavanje materijalno i formalno-pravnih propisa koji se imaju primijeniti u konkretnoj stvari.

Kada je u pitanju pristup podacima u CRK-u, relevantan propis u skladu sa kojim se cijeni princip pravičnosti i zakonitosti je Odluka o Centralnom registru kredita poslovnih subjekata i fizičkih lica u Bosni i Hercegovini („Službeni glasnik BiH“, broj: 92/11, 103/11 i 22/12) (u daljem tekstu: Odluka). Kako ste i sami naveli u svom upitu, prema postojećem zakonskom okviru, odnosno, u skladu sa navedenom Odlukom korisnici podataka, odnosno, banke, podatke iz Centralnog registra kredita „mogu koristiti isključivo uz pisanu saglasnost poslovnih subjekata i fizičkih lica.“
Dakle, navedeno podrazumijeva postojanje pisane saglasnosti koju je potpisao nosilac podataka. Osim toga, ukoliko bi i bilo moguće dati neku vrstu saglasnosti putem web forme koja će koristiti tehnički siguran sistem, upitno je da li će banka tada obrađivati tačne i autentične lične podatke, s obzirom da nije u mogućnosti, sa sigurnošću, izvršiti identifikaciju lica koje je popunilo web formu, a to za posljedicu ima moguću zloupotrebu ličnih podataka.

Shodno navedenom, Agencija je mišljenja da ne postoji zakonski osnov za obradu ličnih podataka na način kako ste opisali u svom upitu. 
S poštovanjem,

Dostavljeno:                                                                                        D I R E K T O R                                                                                                                                                                                                    

- naslovu                                                                                                                                                                                                                              

- a/a                                                                                                       Petar Kovačević
Sarajevo-Сарајево, Dubrovačka broj 6 – Дубровачка број 6  

 tel/тел ++387 33 726-250,  faks/факс 726-251 

